
Тыхенько, діти, жадный глук!

Повім пригоду вам із лук.

Пригоду нову з лук лісовых

о муряночках і сверщкові.

То было в літі, щастны квіткы

на луках грали ся як діткы.

Злітали ся ку ним хробакы, 

пчолочкы, чмілі, мушкы всякы.



На краї ліса замок быв,

не краль там у тым замку жыв,

не рыцарь, не прінцезны малы.

Там ізбы, шпайзы, салы мали

мурянкы з лісной окраїны.

І каждый день цілы родины

ходили дружно до роботы

зберати з лісів, з лук доброты.



І в тым бзучані літніх лук

быв чути гуслів ясный звук.

Як лем ішла ніч домів спати,

гуслёчкы зачінали грати.

То грав сверщёк. Лем рано встав,

до рук сі гуслі такой брав

і грав із памняти, без нот

і без устаня майстер тот.

Муряниск
о



Хто, діти, з вас бы не хотів

послухати тых гусель спів,

што цілу луку роcтанцёвав,

щій пчолы к танцю причаровав?

І лем мурянкы нич не чують,

ку танцю ся не припоюють.

Не бавить їх музика ладна,

кідь є робота неодкладна.


